
Հայաստանի Հանրապետության և Եվրոպական հանձնաժողովի միջև «Հայաստանում արդարադատության համակարգի կոնսոլիդացիա» ֆինանսավորման համաձայնագրի ստորագրման 

նպատակահարմարության մասին
Հայաստանի Հանրապետության արդարադատության և դատական ոլորտների բարեփոխումների գործընթացին աջակցելու և Հայաստանի արդարադատության համակարգի անկախությունը, թափանցիկությունը, կանխատեսելիությունը, հաշվետվողականությունն ու արդյունավետությունը` ԵՄ լավագույն փորձին համապատասխան ամրապնդելու նպատակով Հայաստանի Հանրապետության և Եվրոպական Միության միջև նախատեսվում է ստորագրել «Հայաստանում արդարադատության համակարգի կոնսոլիդացիա» ֆինանսավորման համաձայնագիրը (այսուհետ` Համաձայնագիր): 
Համաձայնագրով նախատեսված է տրամադրել տեխնիկական աջակցություն Արդարադատության նախարարությանը, դատական համակարգին, դատախազությանը, դատական դեպարտամենտին և իրավապահ մարմիններին՝ կազմակերպչական, վարչարարական, տեխնիկական և ռեսուրսների կառավարման կարողությունների բարելավման նպատակով:
Համաձայնագրով նախատեսված է իրականացնել համապատասխան տեխնիկական լուծումների մշակման աշխատանքներ` անհրաժեշտ տվյալների հավաքագրման և վերլուծության կարողությունների զարգացման նպատակով: ԵՄ աջակցությամբ ստեղծվում է վիճակագրական տվյալների պարբերական հավաքագրման մեխանիզմ, որն անհրաժեշտ է իրավիճակային վերլուծության և փաստերի վրա հիմնված քաղաքականության մշակման համար:

Համաձայնագրով նախատեսվող Ծրագիրը ֆինանսավորվում է ԵՄ բյուջեից` Եվրոպական հարևանության գործիքի շրջանակներում: Ծրագրի ընդհանուր արժեքը կազմում է 4 մլն եվրո: 

Համաձայնագրի իրականացման ժամանակահատվածը կազմում է 48 ամիս: 
Համաձայնագրի իրականացումը կնպաստի դատական գործընթացի արդյունավետության բարձրացմանը` ապահովելով դատավճիռների որակը և դատական վարույթի արդյունավետությունը, բարելավելով դատական համակարգի կառավարումը, ինչպես նաև կմշակի և կիրականացնի էլեկտրոնային գործիքներ, որոնք անհրաժեշտ են ստանդարտ գործընթացների ավտոմատացման, տեղեկատվության և վիճակագրական տվյալների հավաքագրման, հրապարակման և հակակոռուպցիոն միջոցառումների իրականացման համար:

Ելնելով վերոգրյալից` ՀՀ տնտեսական զարգացման և ներդրումների նախարարությունը վերոնշյալ hամաձայնագրի ստորագրումը Հայաստանի Հանրապետության կողմից համարում է  նպատակահարմար:

